
breve sinopse

Miña pequena trátase dun monólogo de micro teatro, de carácter
dramático, onde a actriz comparte unha testemuña dunha
agresión sexual empregando as ferramentas do corpo, a palabra
e a proxección audiovisual. 

A actriz adéntranos nunha íntima confesión onde quedan ao
desnudo a crudeza do abuso e a fraxilidade do corpo aldraxado a
través da metáfora da imaxe e a dureza do relato directo, en
segunda persoa, dirixido ao agresor. 

Esta peza é un acto reivindicativo e de denuncia a través da
poesía e a imaxe audiovisual para empregar a expresión artística
como caterse e vehículo de reflexión social. Recolle unha
testemuña real a través da cal mostramos o sofremento e a
angustia que supón ser víctima dunha violación dentro do
entorno da propia parella. 

O primeiro paso para defender ás víctimas de violencia de
xénero é darlle voz ás súas historias, e, que mellor ferramenta
que a performance, coa súa linguaxe híbrida e contemporánea
para facernos escoitar?

Sol e Constance traballan xuntas no encontro entre imaxe e
palabra, aportando cada unha parte do seu imaxinario propio,
pero sempre cunha búsqueda da estética coherente e cun motor
común: a necesidade de empregar a arte como ferramenta para
o cambio. Neste caso, a idea nace a raíz do texto de Constance
Hurlé, premiado no concurso de relatos contra a violencia de
xénero (Ribadavia, 2020).

descrición do proxecto 

ProxecciónTexto

Lembro un cuarto escuro nunha casa descoñecida no centro
de Manaus. O leito era un saco de durmir e a chaqueta de la da
miña avoa. Estaba moi cansa e a miña vaxina ardía con aquela
candidiase destrutiva. Deiteime, mañá sería outro día e
agardaba que, por fin, lucise o sol. Mais a noite ía ser unha
noite para recordar, ti non querías renunciar á túa dose dos
meus xenitais. Tombácheste sobre min, xireime. “Rexéitasme?”,
preguntaches, “Xa non me queres.” Non, nunca te quixen. “Es a
miña pequena. Somos un equipo.” Si, pero hoxe non quero,
síntome lonxe de ti. Non o podías entender. Abalanzácheste
sobre o meu corpo, agarráchesme os pulsos. Déixame... por
favor, déixame. Bicáchesme na face. Eu quería desaparecer,
pero o teu corpo suorento impedíame fuxir. Pechei as pernas e
ti mas separaches. Non quería. Metícheste violentamente no
meu corpo. Unha, dúas, tres arremetidas. Saíches de min e o
teu seme caeu sobre o meu torso. Levanteime saloucando,
limpieime e acurruncheime no improvisado xergón.
Abrazáchesme. Dábasme noxo. Pasei a noite en vela co teu
corpo satisfeito abrazado ao meu corpo aldraxado. O mañá
chegou para lembrarme que todo aquilo era verdade.
Sucedera, e non podía negalo. Odieite.

A proxección que acompaña a esta peza contribuirá, a
través de imaxes abstractas, a introducir ao espectador na
sensación de impotencia que describe a protagonista. Os
elementos de suor e humidade, que se poden tamén
relacionar co sexo consentido, tornarán violentos coa
gama cromática, que irá do verde ao vermello, e o ritmo
das imaxes, que se fará máis frenético co paso do tempo. 

A figura da protagonista irá mesturándose coas
proxeccións, servindo o seu corpo tamén como pantalla,
facendo coincidir as partes do corpo ás que vai facendo
referencia co centro da imaxe, de onde xurden e se
ramifican as cores e os fluídos. 

 A proxección farase sobre unha cortina situada detrás da
actriz e as sabas que ela emprega, creando diferentes
planos de proxección e xogando cos volumes. O cambio
de planos de proxección arroxará a sombra da actriz de
diferentes tamaños e formas sobre os fondos, en
momentos concretos, podendo crear a ilusión de
diferentes posicións e personaxes.  

Interese artístico e cultural
do proxecto

Esta é unha historia vivida por moitas mulleres, pero poucas
veces contada. Os abusos e agresións dentro da parella foron e
aínda son un tabú. A visibilización deste tipo de violencia segue a
ser unha necesidade, para evidenciar que efectivamente existe e
tamén é abuso, malia proceder dunha persoa de confianza. 

A través da testemuña, da aceptación e do relato, a protagonista
empodérase e interpela aos espectadores. A representación nun
espazo reducido, a cercanía e o número de espectadores facilitan
o diálogo co público, interepelándoo directamente. 

Estamos nun momento de crecente oposición reaccionaria ao
movemento feminista. Mentres os temas que están no foco
mediático xeran unha loita ideolóxica entre pequenos grupos, os
problemas centrais da loita feminista seguen sucedendo. A
violencia de xénero, lonxe de erradicarse, medra e comeza cada
vez en idades máis temperás. Por isto, este tipo de relatos seguen
a ser tristemente necesarios para non chegar a normalizar nunca
as agresións, veñan de quen veñan. 

Miña pequena



Texto e interpretación

Vídeo creación

Constance Hurlé

Sol Álvarez

espazo para colgar a cortina
proxector
equipo de son

Duración

12 minutos

Ficha artística Necesidades técnicas

Música

WIZ trio



Constance Hurlé é unha compañía de artes vivas de carácter
multidisciplinar onde o eixo é o diálogo entre a palabra, o corpo
e a música. Xorde ao redor da artista que da nome ao proxecto
que dende o ano 2010 saca adiante producións propias
dándolle forma escénica ás súas creacións literarias a base de
micro pezas, monólogos ou performances.

Co paso do tempo afianza a súa linguaxe escénica onde tanto a
poesía como a música adquirirán cada vez máis importancia,
convertíndose en marca diferenciadora desta compañía de artes
vivas ou do movemento. As súas pezas camiñan no filo da
performance procurando unha identidade xenuina, fuxindo das
categorías tradicionais de teatro, danza ou poesía. As obras de
creación propia de Constance Hurlé atópanse dentro de dúas
liñas principais de traballo: performances de carácter poético e
pezas de teatrodanza contemporáneo, que dialogan coa música,
a danza e a proxeción audiovisual.

No derradeiro minuto (microteatro), Santiago de
Compostela, 2010.

Nefelococigia: a cidade das nubes e dos cucos
(teatro), Santiago, 2012.

El día después (microteatro), Granada, 2014.

A mazá de Rosalía (concerto poético), Vigo,
2016. 

”bic in progre[s]” (concerto poético), Barcelona,
2017.

Poesía performativa (performance), Vigo, 2017.

hacialaluz (concerto poético) Vigo, 2019.

Monólogo para corpo en movemento
(microteatro-danza)  Fiot, Carballo, 2020
(premio do público).

Vísceras Poéticas (performance) Mandín, 2021.

Lara Hierro (teatro) Rianxo, 2022.

Volátil (poesía escénica) Cariño, 2022.

Penélope (danzateatro) Vigo, 2024

Traxectoria da compañía



Constance Hurlé
Licenciada en filoloxía clásica pola Universidade de Santiago de Compostela e titulada no
Máster en Investigación en Estudos do Teatro pola Universidade Autónoma de Barcelona.
No plano teórico participa e asiste a congresos de artes escénicas de forma activa. 
Comeza dende moi pequena facendo teatro e pasará ao longo da súa vida por diferentes
escolas de artes escénicas e danza, destacando a Escola Integral do Creador Escénico
Vladimir Tzekov en Granada e A Artística en Vigo. Formouse de xeito alternativo e asistiu
a diversos festivais de danza coma o Herdanza en Santiago de Compostela (2017), ou
obradoiros monográficos con persoas tales como Janusz Subicz en Barcelona (2016).
Participou na escenificación da peza Dancers de Sonia Gómez, no Festival Corpo a Terra
en Ourense (2017). Colaborou coma bailarina no videoclip Charleston dos Alley Stompers
(2016) e Palmira de Fixe trío (2022), así como protragonista no videoclip do “single” Doce
Badaladas, do grupo Alêm (2021), ademáis da súa participación como modelo na mostra
de fotografía What do you see de Erdie J.(2015).  
En 2019 grava o disco de poesía hacialaluz (Vigo, 2019). Publica  as obras Sem grana e sem
frescura (2023,  ed. Morgante), bicmordido (2017, Ed. Carena) e hacialaluz: poesía, sonido,
imagen (2019, Ed. La Fábrica de libros), Disfraz de trigre o DSM (2022, ed. La Fábrica de
libros). Fai literatura coma medio de expresión das emocións e crítica social. Conxuga
poesía e escena navegando polos xéneros híbridos. Recentemente foi premiada coa peza
Monólogo para corpo en movemento no Festival FIOT (2020), polo seu microrrelato Manaus
no concurso de relatos contra a violencia de xénero (Ribadavia, 2020) e polo seu poema
caligráfico Bromio no I certame de Caligramas Constanza de Castro (Cospeito, 2021). A
súa última producion de longo formato é Penélope: destecendo o vínculo, producida coa
colaboración de AGADIC. 

A súa formación abrangue o grao en Belas Artes (UVigo, 2012), o título de técnica
superior en Fotografía Artística (EASD Mestre Mateo, 2012) e Fotografía
Documental de Autor (El Observatorio, Barcelona, 2014), así como o título propio
de Experta Universitaria en Xestión Cultural (USC, 2016) e Mestrado en Arte e
Comunicación: Técnica en Webmedia e Vídeo, Técnica en Deseño Publicitario e
Editorial (Acme Apple Training Centre, 2018-2019).
Traballa como deseñadora, realizadora e ilustradora ‘freelance’ dende o ano 2014. 
Levou a cabo e colaborou en numerosos proxectos culturais autoxestionados e
para os Concellos de Santiago de Compostela, Viveiro, A Coruña e Xove.
Formou parte do proxecto Unha Gran Burla Negra, o Colectivo Barriopía e Casa
Nicanor. 
Actualmente forma parte do equipo da Escola Unitaria e do Colectivo Galiza
Emocional. Da clases de fotografía, leva as redes da Fundación Castelao e colabora
en varios proxectos cinematográficos (Sintagma Films) e escénicos (Xarope Tulú). 
Escribiu na revista Tempos Novos, e actualmente escribe na revista Dot.

Sol Álvarez

